ՀԻՄՆԱՎՈՐՈՒՄ

1. Ընթացիկ իրավիճակը և իրավական ակտի ընդունման անհրաժեշտությունը. 
[bookmark: _Hlk164792927]«Հայաստանի Հանրապետության 2024 թվականի պետական բյուջեի մասին օրենքում վերաբաշխում, փոփոխություններ և լրացում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու և ՀՀ քաղաքաշինության կոմիտեին թույլտվություն տալու և ՀՀ կառավարության 2024 թվականի ապրիլի 12-ի 521-Ն որոշման մեջ փոփոխություն կատարելու  մասին»  կառավարության որոշման նախագծի (այսուհետ` Նախագիծ) համար հիմք է ընդունվել Կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշման հավելվածի «Առողջապահության նախարարություն» բաժնի միջոցառումների 28-րդ կետը: 
2.  Ակնկալվող արդյունքը․
Սույն նախագծի ընդունումը պայմանավորված է ՀՀ քաղաքաշինության կոմիտեի (այսուհետ՝ Կոմիտե) պատվիրատվությամբ իրականացվող բժշկական կենտրոնների շինարարական աշխատանքների ծավալների ճշգրտումներով: Շինարարական աշխատանքների ծավալների փոփոխության արդյունքում անհրաժեշտություն է առաջացել կնքված պայմանագրերում կատարել գումարների ավելացում, մասնավորապես՝
·  «ՀՀ Արագածոտնի մարզի «Թալինի բժշկական կենտրոն» ՓԲԸ-ի վերակառուցման աշխատանքների գնման համար «ԱՐԱԼՊԼԱՍՏ» սահմանափակ պատասխանատվությամբ ընկերության հետ  կնքված կապալային աշխատանքների N ՀՀՔԿ-ԲՄԱՇՁԲ-20/8  պայմանագրի գումարն ավելացվում է 23.65 տոկոսով՝ կազմելով 1,448,069,634 ՀՀ դրամ և «Շինսերտիֆիկատ» սահմանափակ պատասխանատվությամբ ընկերության հետ 2021 թվականի հունիսի 11-ին կնքված N ՀՀՔԿ-ԳՀԽԾՁԲ-21/8 պայմանագրի գումարն ավելացվում է 23.65 տոկոսով` կազմելով 22,257,000 ՀՀ դրամ»:
 Միաժամանակ հայտնում եմ, որ ՀՀ Արագածոտնի մարզի Թալինի ԲԿ-ի կառուցման աշխատանքների ժամկետի երկարացումը պայմանավորված է նախագծային փոփոխություններով, մասնավորապես` արյան ընդունման և պահպանման սենյակի տեղում ՀՀ առողջապահության նախարարության կողմից առաջարկվել է կառուցել համակարգչային շերտագրման սենյակ, իսկ արյան ընդունման և պահպանման սենյակը տեղափոխել նկուղ: Պատվիրատուի՝ ՀՀ քաղաքաշինության կոմիտեի կողմից առաջարկվել է շտապ օգնության մուտքի ճակատային մասը երեսապատել տուֆի սալիկներով: Ծավալների փոփոխությունները պայմանավորված չեն նախագծող կազմակերպության կողմից կազմված նախագծի թերի լինելով, այլ պայմանավորված են ԲԳԿ-ի և պատվիրատուի կողմից նոր պայմանների առաջադրմամբ, ուստի տույժեր չեն կարող կիրառվել:
·  ՀՀ Կոտայքի մարզի «Չարենցավանի բժշկական կենտրոն» ՓԲԸ-ի մասնակի վերանորոգման մնացորդային աշխատանքների գնման համար «ԱՇԿԱՐ» սահմանափակ պատասխանատվությամբ ընկերության հետ կնքված կապալային աշխատանքների N ՀՀՔԿ-ՀԲՄԱՇՁԲ-23/1 պայմանագրի գումարն ավելացնել 25,629.403 հազար դրամ գումարի կամ մինչև 10.53 տոկոսի չափով:
Նախագծով նախատեսվում է նաև թույլատրել Կոմիտեին «Չարենցավանի ԲԿ» ՓԲԸ-ի մասնակի վերանորոգման մնացորդային աշխատանքների իրականացման նպատակով կատարել ձեռք բերվող աշխատանքների ծավալների ավելացում՝ փոփոխություն կատարելով պայմանագրի գնի 10.54 տոկոսի չափով, չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետի 2-րդ ենթակետի պահանջները:
Միաժամանակ նախատեսվում է իրականացնել ՀՀ Արագածոտնի մարզի «Աշտարակի բժշկական կենտրոն» ՓԲԸ-ի գլխավոր մասնաշենքի կառուցման նախագծանախահաշվային փաստաթղթերի մշակման գործընթացի ձեռքբերման աշխատանքներ, պայմանագրային գումարի կանխավճարի չափը կազմում է` 9,180.0 հազար դրամ` 2024 թվականի համար:  
Նախագծով նախատեսվում է նաև իրականացնել Կոմիտեի կողմից իրականացվող շինարարական աշխատանքների չափագրման համար ֆինանսական միջոցների հատկացում` 1,289.0 հազ. դրամի չափով, քանի որ նշված շինարարական աշխատանքները գտնվում են ավարտական փուլում, մասնավորապես` «Թալինի ԲԿ» ՓԲԸ-ի, «Չարենցավանի ԲԿ» ՓԲԸ-ի, «Արտաշատի ԲԿ» ՓԲԸ պոլիկլինիկայի շինարարական աշխատանքների համար:
Ընդամենը նախատեսվում է կատարել 40,903.9 հազ. դրամի վերաբաշխում, որն իրականացվելու է ՀՀ կառավարության պահուստային ֆոնդից:
3. Իրավական ակտի նախագիծը մշակող պատասխանատու մարմինը.
Նախագիծը մշակվել է Հայաստանի Հանրապետության առողջապահության նախարարության ֆինանսատնտեսագիտական վարչության աշխատակիցների կողմից։
4. Պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի նախատեսվում։
5. ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ.
Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
Նախագծի մշակման համար կիրառված իրավական ակտերն են` «Հայաստանի Հանրապետության կառավարության 2023 թվականի դեկտեմբերի 28-ի «Հայաստանի Հանրապետության 2024 թվականի պետական բյուջեի կատարումն ապահովող միջոցառումների մասին» N 2323-Ն որոշումը:
6. Կապը  ռազմավարական փաստաթղթերի հետ. Հայաստանի վերափոխման ռազմավարություն 2050, կառավարության 2021-2026թթ, ծրագիր, ոլորտային և /կամ այլ ռազմավարություններ.
Ներկայացված նախագիծը բխում է ՀՀ կառավարության  2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության 2021-2026թթ ծրագրի, «4.5 Առողջապահություն» մասի 15-րդ դրույթից, մասնավորապես` ակնկալվում է արդիականացնել 50 առողջապահական հաստատություն, ինչպես նաև ՀՀ Կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշման հավելված 1-ի 28-րդ կետի միջոցառումներով պայմանավորված:
 
